
 

                                                                  S A O P Š T E NJ E   Z A   J A V N O S T 
 

Radni sastanak glavnog tužioca Tužilaštva Brčko distrikta BiH sa  

Komisijom za odlučivanje o sukobu interesa u Brčko distriktu BiH 
                   
    

    (Brčko, 10. 11. 2026. godine) 
 

U prostorijama Tužilaštva Brčko distrikta BiH, danas je održan radni sastanak glavnog tužioca 

Tužilaštva Brčko distrikta BiH Ćazima Serhatlića sa predsjednicom i članicama Komisije za 

odlučivanje o sukobu interesa u Brčko distriktu BiH Admirom Mujić, Ružicom Marković i Lepom 

Božić. 
 

     Pored međusobnog upoznavanja, rukovodstvo Komisije je upoznalo glavnog tužioca o trenutnim 

aktivnostima i obavezama koje proizilaze iz Zakona o sprečavanju sukoba interesa u institucijama 

Brčko distrikta BiH vezano za podnošenje izvještaja Tužilaštvu o povredi zakona koje može imati 

obilježja krivičnog djela i podnošenju prijava o nezakonito stečenoj imovini. Glavni tužilac je 

pozdravio napore usmjerene na unapređenju međusobne saradnje, te ukazao na potrebu izvještavanja 

Tužilaštva o svim situacijama u kojima postoje osnovi sumnje u izvršenje krivičnog djela ili postoji 

sumnja u nezakonito stečenu imovinu, a u svrhu daljeg postupanja Tužilaštva shodno odredbama 

Krivičnog zakona Brčko distrikta BiH i Zakona o oduzimanju nezakonito stečene imovine Brčko 

distrikta BiH. Posebna pažnja posvećena je i podacima iz Registra imovine javnih službenika, koji se 

nalazi pod nadzorom Komisije i čiji podaci mogu biti važni u eventualnim krivičnim postupcima. 

      Učesnici sastanka su zaključili da je kontinuirano jačanje međusobne saradnje izuzetno važno za 

efikasno sprečavanje sukoba interesa u institucijama i jačanje vladavine prava u Brčko distriktu BiH. 

 

 
 

                          GLAVNI TUŽILAC 

                            Ćazim Serhatlić 

